
Tá Oifig Foilseachán an Aontais Eorpaigh ag eagrú, don dara huair, an comórtas ‘EU Datathon’, rud arb é is aidhm dó aird a tharraingt ar an leas is féidir a bhaint as sonraí AE agus sonraí náisiúnta a nascadh le chéile. I mBealtaine 2018 a bhí an chéad bhabhta den chomórtas ann agus is ar an 2 Deireadh Fómhair 2018, sa Bhruiséil, a bheidh an babhta dheireanach ann.
Is é atá le déanamh acu sin atá páirteach sa chomórtas aipeanna a fhorbairt, agus úsáid á baint acu chuige sin as tacar sonraí amháin ar a laghad atá curtha ar fáil ag institiúidí an Aontais Eorpaigh ar Thairseach Sonraí Oscailte an Aontais Eorpaigh. Tá ceithre cinn de chatagóirí iomaíochta téamacha ann:
1. Sonraí oscailte an Aontais Eorpaigh – An nuálaíocht san Eoraip a chothú
2. An dlí náisiúnta agus dlí an Aontais Eorpaigh – Comhoiriúnú na reachtaíochta
3. Soláthar poiblí an Aontais Eorpaigh – Luach do na saoránaigh agus do ghnólachtaí
[bookmark: _GoBack]4. An tÚdarás Eorpach um Shábháilteacht Bia – Athúsáid sonraí agus an nuálaíocht a chothú.
Leis an gcéad chomórtas a eagraíodh, in 2017, tugadh deis do sheirbhísí de chuid an Aontais Eorpaigh, do ghnólachtaí nuathionscanta agus do ghnólachtaí eile plé a bheith acu le chéile, líonrú a dhéanamh, smaointe a mhalartú agus aipeanna nua a cheapadh le sonraí oscailte an Aontais Eorpaigh.
Agus é ag cur clabhsúr ar an gcéad chomórtas sin, seo mar a labhair Rudolf Strohmeier, Ard-Stiúrthóir Oifig Foilseachán an Aontais Eorpaigh, agus é ag trácht a méid a baineadh amach de bharr an chomórtais: ‘...léirigh sé a idirnasctha atáimid, a idirnasctha atá na sonraí ar fad a ghinimid agus a thábhachtaí atá sé an poitéinseal atá in ath-úsáid sonraí a aithint agus a scaoileadh saor.’
Ag seo comhpháirtithe EU Datathon 2018: 
· Ard-Stiúrthóireacht na Líonraí Cumarsáide, an Ábhair Dhigitigh agus na Teicneolaíochta (an Coimisiún Eorpach) agus an Tairseach Sonraí Eorpach 
· Ard-Stiúrthóireacht na Faisnéisíochta (an Coimisiún Eorpach) agus an clár ISA²
·   
An Ard-Stiúrthóireacht um an Margadh Inmheánach, Tionsclaíocht, Fiontraíocht agus Fiontair Bheaga agus Mheánmhéide (an Coimisiún Eorpach) 
· An tÚdarás Eorpach um Shábháilteacht Bia
· Tascfhórsa an Aitheantóra Reachtaíochta Eorpaigh (ELI) 

Tá gach eolas faoin gcomórtas le fáil ag: https://publications.europa.eu/en/web/eudatathon  

